
				এই পাতাটির মুদ্রণ সংশোধন করা প্রয়োজন। 
একাদশ সর্গ।
অনন্তুর সুগ্ৰীব মহাত্মা ব্লামের এই হর্ষজনক তেজোদীপক বাক্য শ্রবণ পূর্বক উইার ভূয়সী প্রশংসা করত কহিলেন, সখে ! তুমি ক্রোধাবিষ্ট হইয়া যুগান্তকালীন হুর্ষ্যের ন্যায় সুতীক্ষ শরে সমস্ত লোক দগ্ধ করিতে পার, সন্দেহ নাই । তোমার শর মৰ্ম্মভেদী ও প্রদীপ্ত । এক্ষণে অামি বালীর বলবীৰ্য্য ও পৌৰুষের কথা কহিতেছি, তুমি অনন্যমনে শ্রবণ কর । বালীর শক্তি আসাধারণ । সে প্রত্যুষে পশ্চিম সাগর হইতে পূৰ্ব্ব সাগরে এবং দক্ষিণ সাগর হইতে উত্তর সাগরে অবিশ্রান্তে গমন করিয়া থাকে । ঐ বীর পর্বতে আরোহণ পূর্বক অত্যুচ্চ শিখর সকল কন্দুকবৎ মহাবেগে উৰ্দ্ধে উৎক্ষেপণ ও পুনরায় গ্রহণ করে এবং স্বীয় বল প্রদর্শনের নিমিত্ত বনের অন্তঃসারযুক্ত বৃক্ষ সকল ভাঙ্গিয় থাকে ।
পূৰ্ব্বে দুন্দুভি নামে কৈলাসশিখরপ্রভ মহিষরূপী এক অসুর ছিল । সে সহঅ হস্তীর বল ধারণ করিত। একদল ঐ মহাকায় বরলাভে মুগ্ধ হইয়া বীৰ্য্যমদে তরঙ্গসঙ্কল সমুদ্রের নিকট গমন করিল এবং উহাকে অনাদর করিয়া কছিল, তুমি অামার সহিত যুদ্ধে প্রবৃত্ত হও ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ২০:১১টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

